Illum, il-festa tal-Madonna tad-

Duttrina f’Hal Tarxien hija
stabbilita mal-bqija tal-festi li
jsiru fil-gzejjer taghna. Fil-fatt
sirna  nsibuha inkluza f’kull
pubblikazzjoni li tohrog dwar il-
festi Maltin. Izda, mhux dejjem
kien hekk. Sa tmiem is-seklu
l-iehor, ftit kienu jafu biha u hafna
drabi kienet tithalla barra ghal
kollox meta ssir xi ricerka dwar
Hal Tarxien jew dwar il-festi
Maltin. In-nuqqas ta’ gharfien
dwar il-festa taghna kien dovut
ghal bosta ragunijiet, izda mbilli
ma kinitix maghrufa ma jfissirx li
ma kinitx issir.

Fost in-nies minn barra r-rahal li
jistagsuni dwar il-festa taghna,
spiss insib min jahseb 1i I-festa
bdiet issir dan l-ahhar jew li
qgabel kienet issir purcissjoni
biss. Barra minn hekk, spiss
ninnota nuqqas ta’ gharfien dwar
dan is-suggett anke fostna, li
ahna involuti fl-organizazzjoni
tal-istess festa. Donnu matul
iz-zmien drajna naccettaw dak
li kienu jghidu ta’ gabilna u
nirrepetuh bla ma nafu jekk hux
korrett. Ghalhekk, iddecidejt li
nfittex il-verita. Biex iktar milli
x’jiftakar dak u x’jahseb l-iehor,
ikollna 1-fatti li juruna l-gheruq ta’
dawn i¢-Celebrazzjonijiet f’gieh
il-Madonna tad-Duttrina 1li se
naghmlu fi ftit jiem ohra.

I1-Bidu

Is-sena ezatta li fiha bdiet issir il-
festa tal-Madonna tad-Duttrina
ma nafuhiex. Nistghu nghidu
biss li l-eqdem dokumentazzjoni
dwarha tmur lura sal-1865' u li
jekk din bdiet issir gabel, aktarx
kien wara 1-1849 ghaliex f’lista

tal-purcissjonijiet li kienu jsiru
fil-parrocca taghna dak iz-Zmien,
ma tissemmiex il-puréissjoni tal-
Madonna tad-Duttrina?.

Biex nifhmu x’wassal ghat-twelid
ta’ din il-festa, tajjeb inzommu
f’mohhna l-isfond storiku ta’
x’kien ged jigri f’Malta fit-tieni
nofs tas-seklu dsatax. Il-qaghda
socjali kienet pjuttost tajba, b’hekk

in-nies setghu jikkontribwixxu |
b’risq il-festi. F’dak iz-zZmien [
bdew jitwaqqfu I-kazini tal-baned [

u twieldu I-festi esterni.
jitwaqqfu wkoll hafna fratellanzi
godda li l-festi taghhom bdew
jicéelebrawhom ukoll esternament.
Xi haga li ma kinitx tigri fil-festi
tal-fratellanzi 1i twaqqgfu qabel.
Minhabba I-biza’ mit-tixrid tat-
taghlim _ Protestant imhaddan
mill-gvern Ingliz inhass il-bzonn
li tinghata spinta lit-taghlim tad-
duttrina. Liema taghlim tpogga
taht  il-harsien  tal-Madonna
li d-devozzjoni lejha kienet
diga qawwija u hekk bis-sahha
taghha n-nies setghu jitheggu
aktar ghat-taghlim nisrani. TI-
kongregazzjonijiet  tad-Duttrina
mwaqqfa  fil-bidu  tas-seklu
tmintax regghu bdew jinghataw
il-hajja hekk li £’xi parrocéi tant
saru popolari li bdew jorganizzaw
festa kbira. Fost dawn il-parrocéi
kien hemm Birkirkara u z-Zejtun
li l-festi i kienu jorganizzaw
f’gieh il-Madonna tad-Duttrina
kienu jhabbtuha sew mal-festi
titulari taghhom. Gara li fl-1864
Dr Dun Pawl Lauron li kien minn
Birkirkara, sar Kappillan Hal
Tarxien fejn sab il-kongregazzjoni
tad-Duttrina 1i kienet twaqqfet
116-il sena qgabel. Kollox jindika
li kien bis-sahha tieghu U

I1-festa tal-Madonna tad-
Duttrina fl-ewwel snin taghha

Bdew T
Il-kappillan Dr. Dun Pawl Lauron

O Auwrele Gafa

f’rahalna bdiet issir il-festa tal-
Madonna tad-Duttrina hekk kif
f’Hal Tarxien beda jaghmel dak
li diga kien isir f’Birkirkara. Mill-
banda l-ohra, Dun Anton Zammit
(1922-2010) kien jirrakonta kif
meta kien tifel kien jismaghhom
jghidu li meta gew biex jaghmlu
l-festa tal-Madonna tad-Duttrina,
it-Tarxinizi bdew jirragunaw li
ladarba din il-festa kienu kapaci
jaghmluha z-Zwieten allura kapaci
jaghmluha huma. F’dan l-isfond
insibu li mill-1865 ‘il quddiem il-
Kongregazzjoni tad-Duttrina fir-
rahal taghna bdiet tohrog l-ispejjez
biex taghmel il-festa interna u
esterna li kompliet tissahhah mat-
twaqqif tal-Fratellanza fl-18743.

B’differenza minn festi ohra, il-
festa tal-Madonna tad-Duttrina
gatt ma kellha data ffissata fil-
kalendarju liturgiku ghax hija
purament festa devozzjonali.
Ghalhekk kellha tigi maghzula
data apposta ghaliha. Dan kien
ta’ vantagg ghax setghu jaghzlu li

Al-purdissjoni  f’jum
festa  tal-Madonna
tad-Duttrina ghaddejja
minn  Misrah is-Suq
fis-snin  hamsin tas-
seklu ghoxrin. Ta’ min
“jinnota li vara ghadha
minghajr il-fjuretti u I-
armar ta’ barra li kien
iwassal proprju sa fejn
tidher il-vara fir-ritratt,
dan skont ir-regoli tal-
koncilju regjonali tal-




Mons. Isqof Carmelo Conti Scicluna

I-festa ssir fis-sajf waqt li I-festa
titulari kienet ghadha marbuta
mad-data  tal-25 ta’ Marzu.
Ghaldagstant, ghazlu li l-festa
tibda ssir Hadd fuq 1-Ottava ta’
Corpus, b’hekk kienet tvarja bejn
Mejju u Gunju*. Ir-raguni ghal din
lI-ghazla ma nafuhiex izda wiehed
jista’ jinnota li fl-irthula l-ohra
fejn kienu jiccelebraw il-festa
tal-Madonna tad-Duttrina, din
ukoll kienet issir f’dan iz-zmien
tas-sena’. Hawn ta’ min jinnota li
1-1856 il-Papa Piju IX stabilixxa
I-festa tal-Qalb ta’ Gesu biex tibda
tigi ¢celebrata fid-dinja kollha, il-
Gimgha fuq l-ottava ta’ Corpus®.
Issa, din il-festa f’Hal Tarxien
kienet issir mill-Fratellanza tad-
Duttrina’. Dan kien iwassal biex
it-tridu tal-festa jibda 1-Erbgha u
jiegaf il-Gimgha biex issir il-festa
tal-Qalb ta’ Gesli u jkompli s-Sibt.

Il-festa interna

Dak  iz-Zmien  il-funzjonijiet
liturgici kienu jsiru b’pompa kbira.
Ghaldagstant, kienu jintefqu hafna
spejjez fuq lati kollha li flimkien
jiffurmaw festa interna mill-agwa.
Il-fratellanza sa mit-twaqqif taghha
hadethsieb li taghmel l-armar ghall-
htigijiet taghha izda tat sehemha
wkoll biex sar armar u progetti
fil-knisja li kellu jgawdihom
kulhadd. Sfortunatament, xi whud
mill-affarijiet 1i  I-Fratellanza
tant ghamlet sagrific¢ji biex
ikkontribwiet ghalihom, illum
m’ghadniex ingawduhom fil-festa
taghna. Fost dawn hemm il-linef
tal-kristall li 1-Fratellanza harget
ghalihom is-somma ta’ £42%

l-akbar somma mahruga minn
fost il-fratellanzi kollha. Jidher
li sa minn meta zzanznu fl-1879,
dawn bdew jintramaw ghall-festa
tad-Duttrina hekk, kif ta’ kull sena
nsibu l-ispejjez minfuqa ghax-xiri
tax-xemgha taghhom.

Fost armar iehor, dak iz-zmien
konna nsibu wkoll id-damask
tal-kursija, il-kor u l-kappelluni,
it-tuzell ta’ Barbara (l-antik) u
l-lampieri tal-fidda. Dawn l-opri
peress li saru mill-Fundazzjoni
Barbara, il-Fratellanza Kkienet
thallasha biex tarmahom kif baga’
jsir sal-1978 meta 1-Fratellanza
gablet mal-Kappillan Dun Edgar
Attard li d-damask ma jibgax
jintrama ghax kien ged jitqatta’.
Mill-banda l-ohra t-tuzell tnehha
meta nqata’ t-tuzell ta’ kuljum
filwaqt 1i 1-lampieri ghandna
narawhom armati sal-lum.
Bla dubju, l-aktar bi¢¢a armar
importanti fil-festa hija l-vara.
Izda, f1-1865, il-vara prezenti
kien jonqosha tnax —il sena biex
issir b’hekk ghandu mnejn li dak
1Zz-Zmien kienet tintuza vara ohra.
Din l-ipotezi hi msahha mill-fatt
li fI-1867 intefqu 6s u 10d ghax-
xemgha tal-vara®. Din ix-xemgha
aktarx kienet iddawwal il-vara fi
zmien meta d-dawl elettriku kien
ghadu ‘] boghod.

Kifnafu,l-armar johloq l-atmosfera
tal-festa izda I-festa nnifisha hi
maghmula mic-¢elebrazzjonijiet
tat-tridu, il-quddiesa tal-panigierku
u l-ghosrien. Fortunatament, xi
drabi mal-ispejjez tnizzel ukoll
l-isem tal-predikatur b’hekk nafu
xi whud mis-sacerdoti mistiedna
ghall-festi  tal-Madonna  tad-
Duttrina f’dan il-perjodu li ged
nikteb dwaru. Fost dawn insibu lil
Dun Emanuele Pace 1i ghamel il-
panigierku tal-festa tal-1875, Dun
A. Spiteri li kien mistieden ghat-
Tridutal-1876,DunA. Psailau Dun
Anton Albmese li ghamlu t-tridu
u  l-panigierku  rispettivament
fil-festa tal-1877'°. B’differenza
mil-lum, il-funzjonijiet ta’ jum il-
festa kienu jkunu akkumpanjati
mill-orkestra tas-Surmast Roberto
Decesare'’  jew tas-Surmast G.
Bonnici mill-Isla'?.

kienet

ll-pur¢issjoni aktarx I

tohrog ghall-habta tal-Spm"” u
ma jidhirx 1i kellha hin fiss kemm
iddum barra. Sa mill-bidu kellha
l-istess rotta bhall-purcissjonijiet
l-ohra li kienu jghaddu kollha
minn Trig Betta ghax kienet
l-aktar trig imbieghda mill-Knisja
Parrokkjali'*. Dan sakemm fl-
1887 infetah Vjal Simmons u
l-pur¢issjoni bdiet tghaddi minn
hemm kif ghadu jsir sal-lum. Dwar
l-irfigh tal-vara f’konsulta tad-
19 ta’ Di¢embru 1875, il-fratelli
ddecidew li I-vara l-gdida ghandha
tkun merfugha minn membri
pprofessati tal-Fratellanza biss®.
Xi haga li maz-zmien inqatghet
ukoll. Interessanti izda nkunu
nafu li sal-1882 il-purcissjoni tad-
Duttrina kienet tkun akkumpanjata
mill-fratellanzi kollha tal-Parrocca.
Dan nafuh ghax fis-6 ta’ Mejju tal-
1883 il-fratellanza baghtet rikors
lill-Isqof Carmelo Conti Scicluna,
li fih talbitu biex tibda takkumpanja
l-pur¢issjoni wahedha's. Ir-raguni
li taw ghal din it-talba kienet in-
numru kbir ta’ fratelli membri fiha.
Fil-fatt jikkwotaw l-ammont ta’
160 ragel, minbarra ammont kbir
ta’ konsorelli. Jidher 1i galadarba
I-Fratellenza xtaqet takkumpanja
l-pur¢issjoni  wahedha  riedet
taghmel ¢ert 1i I-purcissjoni tibqa’
wahda dinjituza b’ammont kbir ta’
fratelli. Fil-fatt ir-rikors jinkludi
talba ghal tibdil u zieda ta’ diversi
artikli f’kapitlu sitta tal-istatut
orginali 1i kien approvat fil-25 ta’
Settembru tal-1875'7. Fost l-artikli
proposti nsibu li I-fratelli kellhom
ikunu obbligati jattendu ghall-
purcissjoni tal-festa u setghu jkunu
skuzati biss f’kaz ta’ mard jew
jekk ikunu barra mir-rahal. Mill-
banda l-ohra f’artiklu iehor gie
propost 1i I-fratelli jithallew fil-
liberta 1i jibghatu lil xi haddiehor
minflokhom biex jakkumpanja
l-purcissjoni, basta dan ikun
approvat mid-Direttur Spiritwali
- il-Kappillan. Fl-ahhar u mhux
l-ingas inkludew multa ta’ 9 tari
ghal min ma jakkumpanjax il-
purcissjoni u min ma jhallashiex
mal-ewwel jitlef id-dritt tas-
suffragin ~ u l-akkumpanjament
tal-Fratellanza wara mewtu®.
It-talbiet  fir-rikors  intlagghu
b’digriet megjus specjali li hareg
fil-25 ta’ Mejju 1883. Izda jidher



li ma damux ma bdew jitfaccaw
Xi problemi, l-aktar b’dawk li ma
bdewx jattendu ghall-purcissjoni.
Ghaldagstant, hames snin wara
fil-15 ta’ Gunju 1888 intbaghat
rikors iehor biex jinbidel l-ahhar
artiklu ta’ kapitlu sitta tal-istatut'®.
B’dan it-tibdil riedu jiddefinixxu
I-perjodu ta’ hmistax —il gurnata
minn jum il-festa bhala z-Zmien
allokat biex min m’akkumpanjax
il-pur¢issjoni jkun jista’ jhallas
il-multa ta’ disa’ tari. Min jagbez
dan il-perjodu kellu jiffac¢ja
I-konsegwenzi msemmija aktar ‘il
fuq. Dawn ir-rikorsi jikkonfermaw
l-ghajdut dwar il-kwantitd kbira
ta’ Fratelli li kellha l-fratellanza
taghna, u huma xhieda tas-serjeta
li biha kienet timxi.

Il-festa esterna

Fi zmien meta l-festi esterni kienu
ghadhom kemm bdew isiru, kienu
meqjusa xi haga kbira. Ghadek sal-
lum tisma’ anzjani jistaghgbu dwar
x’festa kienet issir f’ta¢-Cintura
sempli¢iment ghax kien jitqassam
il-gelat u x’festa kienet issir f’San
Frangisk ghax kien isir trattament.
Ghaldagstant fi Zmien meta ma
kien hawn xejn mill-affarijiet Ii
tant ahna mdorrijin bihom illum,
li taghmel mixeghla barra, iggib
il-banda u tahraq in-nar kienet
megqjusa xi haga kbira. Dan il-
kuntest huwa importanti hafna li
nithmuh ghax wiehed b’ebda mod
ma jista’ jqabbel festa kbira tal-
lum ma’ ta’ dak iz-zmien.

Jidher c¢ar 1i I-festa tal-Maodnna
tad-Duttrina sa mill-bidu kellha
l-parti esterna. Hekk li sa mill-
1865 nsibu I-ispiza ta’ 6s biex
inxtara l-polvri u ghar-ragel H
spara l-murtaletti. Intefqu wkoll
1s 6d ghall-kiri tal-maskli*. Minn
dettalji mnizzla mal-ispejjez ghall-
murtaletti fis-snin ta’ wara nsiru
nafu 1i dawn kienu jigu sparati
fit-Tridu u {’jum il-festa®'. Fil-11
ta’ Gunju tal-1867, ghall-ewwel
darba thallsu 4L 3s 4d ghall-fuoco
artificiale liema spejjez aktarx
ged jirreferu ghal-loghob tan-nar
tal-art. Fl-istess sena bdew isiru
wkoll hlasijiet ghall-mixeghla
tat-torog®. Kif kienet id-drawwa
dak iz-zmien, il-mixeghla kienet
issir billi jinkrew brazzi bit-tazzi

taz-zejt u jarmawhom f’postijiet
differenti tul it-triq. Aktar tard
mbaghad hasbu biex jaghmlu erba’
armi li ghadhom sal-lum jintramaw
mal-faccata tal-knisja u zewg armi
ohra li llum jintramaw mal-brazzi
tal-gvern fuq iz-zuntier. Izda dawn
saru fil-bidu tas-seklu ghoxrin

minn Wenzu Schembri (I-Ghajxa)
flimkien ma’ xi armar tad-drapp li
maz-zmien spicca ghal kollox.

Wahda mil-armi li saru minn
Wenzu Schembri (L-Ghajxa)

Sa mill-bidu wkoll insibu I-hlasijiet
ghall-banda.  Proprju  f’Gunju
tal-1867 intefqu 12s 6d bhala
aggiunta alla banda del casale®.

Din in-nota hija interessanti ghal .

zewg ragunijiet. L-ewwel raguni
hi ghaliex thallset aggiunta (parti)
u mhux l-ispiza koltha. Hawn
tqum il-mistogsija dwar min
hallas il-kumplament tal-ispiza?
It-tieni raguni hija I-kliem ‘banda
del casale’, dan il-kliem qatt ma
nsibuh jidher f’xi dokument iehor
mizmum fl-Arkivju tal-Parroc¢ca
gabel din id-data. B’hekk jista’
jindikalna li I-ewwel darba li
daqqet il-banda tar-rahal kien
propriju fil-festa tal-Madonna tad-
Duttrina. L-istess banda regghet
ingiebet iddoqq is-sena ta’ wara
izda mill-1868 ‘il quddiem ma
nafux regghetx daqget hi ghax
il-hlasijiet huma mnizzla bhala
banda per la processione. Din
il-kitba thallina fl-ghama dwar
liema banda giet iddoqq izda
tista’ tindikalna li fil-festa kienet

mistiedna banda ohra mhux ghall-
purc¢issjoni. Dwar I-ghazla tal-
banda huwa ¢ar li ma kienx hemm
rabta mal-banda tar-rahal hekk
kif f-1875 il-hlas tal-banda sar
lis-Sur Diacono taz-Zejtun. Dan
aktarx ifisser li ghall-festa ta’ dik
is-sena daqget il-Banda Beland

taz-Zejtun®.

Rigward il-possibilta li ghall-festa
kienet tingieb banda ohra minbarra
dik ghall-puré¢issjoni, fil-kotba

| tal-Fratellanza ma nsibu xejn.

Ghalhekk, sa ftit ilu konna nahsbu
Ii 1-festa esterna tal-Madonna tad-
Duttrina mill-bidu taghha sal-2016
dejjem baqghet tkun ic¢celebrata
fuq gurnata wahda — il-jum proprju
tal-festa. Dan il-hsieb ixxejjen
ghal kollox meta tliet snin ilu fl-
okkorrenzi tal-pulizija sibt rapport
dwar inkwiet li nqala’ lejlet il-
festa  tad-Duttrina  tal-1876%.
Fil-kitba tieghi intitolata ‘Storja
tinkiteb’ sostnejt dan ir-rapport
b’rapport iehor 1i kien deher dak
iz-zmien fuq il-gazzetta The Malta
News. Minbarra d-dettalji dwar
l-in¢ident, ir-rapport fih kummenti
dwar il-mixeghla sabiha li kien
hawn u fuq in-nar grandjuz li
nharagq li fl-opinjoni tal-awtur kien
isbah minn dak li nhadem mill-
barranin fl-okkazjoni taz-Zjara tal-
Princep ta’ Wales f"Malta u li sewa
lill-gvern madwar £500%. F’dan
ir-rapport ma jissemma’ xejn dwar
is-sehem ta’ xi banda lejlet il-festa
izda jgajjem il-mistogsija dwar:
kif jista’ jkun li kien hawn nar
dagshekk grandjuz meta fil-kotba
tal-Fratellanza ghal dik is-sena
nsibu li ntefqu 4L 3s 4d biss ghan-
nar? Fl-okkorrenzi tal-pulizija
ghas-sena 1877 hemm konferma
ohra li saru celebrazzjonijiet lejlet
il-festa ghax insibu l-ismijiet tal-
pulizija li kienu assenjati f’Hal
Tarxien lejliet u nhar il-festa?.
Izda d-dettalji dwar fiex kienu
jikkonsistu ¢-¢elebrazzjonijiet
nibgghu ma nafuhomx.

id-dlam fl-
intaffuh
rapporti
iz-zmien
Angelo

Fortunatament dan
istorja, Hum nistghu
permezz  ta’  Zewg
fil-gazzetti ta’ dak
li  ghaddhieli s-Sur

Il-Habbar Malti - 5 ta' Lulju 1878

Schembri. L-ewwel rapport, i ged
nirriprodu¢ih hawnhekk deher fil-
gazzetta ‘Il-Habbar Malti’ tal-5
ta’ Lulju 1878. L-awtur filwaqt li
jfahhar l-organizzaturi tal-festa u
kulma sar, jaghtina zewg dettalji
interessanti dwar lejlet il-festa
tal-1878. Jghidilna li dakinhar
saru zewg giggifogijiiet il-gmiel

taghhom, wiehed maghmul minn
Fidiel Cutajar minn Hal Ghaxaq
u iehor maghmul mill-guvintur
Tarxinizi kif ukoll 1li daqget il-
banda tal-istilla tal-Isla; banda li
Hum m’ghadhiex tezisti®®. It-tieni
rapport deher fl-istess gazzetta
izda johodna Iura ghat-2 ta’
Lulju 1884. Fih l-awtur ifahhar

Festa O)Vadarna tad-EDdbrina -  Fal Tatviien

is-sehem tal-banda Mannarino
taz-Zurrieq, illum il-banda Santa
Katarina, fil-festa tal-Madonna
tad-Duttrina f’Hal Tarxien. Dawn
ir-rapporti jiswew mitqlu deheb
mhux biss ghax jaghtuna xhieda
ta’ kif kienet iccelebrata I-festa
taghna fl-imghoddi izda ghax
igajmulna  kurzitajiet ~ godda.
Dan ghaliex kif ghedt qabel, fil-
kotba tal-Fratellanza jissemmew
biss il-hlasijiet tal-banda ghall-
pur¢issjoni, aktar minn hekk mill-
1877 sal-1900 ma nsibux aktar
imizzlin  hlasijiet  ghall-banda
meta fil-verita skont dawn ir-
rapporti kienu jingiebu maz-zewg
baned ghall-festa. Ghadagstant,
wiehed bilfors jistagsi: min kien
ged ihallas biex jingiebu l-baned?
U min kien ged johrog il-bi¢ca
l-kbira tal-ispiza ghan-nar? Sa
fejn nafu s’issa dak iz-zmien ma
kienx hemm kazin li jappoggja
|-festa tad-Duttrina, izda dawn
il-fatti juruna li xi persuna/i jew
organizazzjoni kienu gqed jaghmlu
tajjeb ghal dawn l-ispejjez.

II-gbir ghall-festa

Ma jistqax jonqos li biex taghmel
festa dejjem ridt hafna flus. Dak
iz-zmien ma kienx hemm id-
drawwa li jsir il-fundraising
bhalma naghmlu llum, izda kienu
jiddependu fuq id-donazzjonijiet
tal-poplu. Nghiduha kif inhi, hafna
nies bilkemm kienu johorgu mir-
rahal u restoranti fejn torganizza
l-ikliet ma kinux jezistu. B hekk
insibu 1i I-flus ghall-festa kienu
jigu biss mill-gbir fit-toroq u fil-
knisja. Jidher pero li I-Fratellanza
ma kinitx taghmel il-festa skont
kemm tigbor hekk kif din kienet
tiddependi fuq dhul iehor fosthom
il-kiri tas-siggijiet ghal waqt il-
quddies®. Madankollu, ir-rapporti
li ged jaraw id-dawl f’dan l-artiklu
juruna bi¢-¢ar li ma nistghux
noqoghdu biss fuq dak li hemm
miktub fil-kotba tal-Fratellanza.
B’hekk, galadarba ghandna provi
li saru affarijiet li ma nafux min
hallas ghalihom ma nistghux
neskludu li kien hemm metodi jew
&bir iehor li kien isir ghall-festa u
mhux imnizzel f’dawn il-kotba.

Il-festa, il-Fratellanza, is-Socjeta
huma hajjin b’hekk jinbidlu. Din
il-harsa lura ghandha tghinna biex
nifhmu ahjar minn fejn bdejna
I-mixja li wasslitna fejn ahna llum.
F’dan l-artiklu trattajt biss l-ewwel
35 sena tal-grajja tal-festa taghna,
izda l-istorja ma wagqfitx hemm
kieku llum m’ghandna xejn. II-
bidla li sehhet mal-medda tas-snin
li gew wara, ghalkemm forsi mhux
dagstant sabiha, xorta hija ta’ min
wiehed jistudjaha u jithimha bir-
reqqa. Hekk kif kulma ghamlu
ta’ qabilna f’perjodi differenti
qed jaffettwa dak 1i ahna qed
naghmlu llum. Dan kollu jurina
x’responsabilta ghandna jekk ahna

nixtiequ li ta’ warajna jkomplu Il-Habbar Malti 2 ta' Lulju 1884
mal-istorja li ged ninsgu ahna. .

